
	ASIGNATURA / CICLO
	Coñecemento do Medio / 3º Ciclo Primaria (6º)


A) Contribución da materia ó logro das competencias básicas.

-
Competencia cultural e artística.
-
Autonomía e iniciativa persoal.
-
Competencia lingüística.
-
Aprender a aprender.
-
Competencia social e cidadá.
-
Competencia matemática.
-
Tratamento da información.

B) Obxectivos xerais establecidos para cada curso / ciclo.

•
Comprender que a nutrición é un proceso que inclúe a obtención dos nutrientes dos alimentos e do osíxeno do aire, así como o transporte desas substancias a todas partes do corpo e a eliminación das substancias de refugallo.
•
Saber que son os nutrientes e coñecer os seus distintos grupos: hidratos de carbono, graxas, proteínas, auga, vitaminas e minerais.
•
Comprender a importancia da fibra no correcto funcionamento do aparello dixestivo.
•
Saber que unha dieta sa debe ser completa e equilibrada.
•
Coñecer como levan a cabo as tres fases do proceso dixestivo: dixestión, absorción e eliminación dos refugallos.
•
Recoñecer os órganos do aparello excretor e comprender o seu funcionamento.
•
Aprender que a circulación se encarga de transportar diferentes substancias a todas as partes do corpo.
•
Coñecer os principais compoñentes do sangue e os distintos tipos de vasos sanguíneos.
•
Coñecer os movementos do corazón e aprender como impulsa o percorrido do sangue.
•
Distinguir a circulación xeral e a circulación pulmonar.
•
Comprender que os órganos dos sentidos recollen a información e a fan chegar ao cerebro, que ordena unha resposta ao aparello locomotor.
•
Saber que o sistema nervioso ten dúas partes, o sistema nervioso central e o sistema nervioso periférico, e coñecer as partes e órganos que o forman.
•
Diferenciar movementos reflexos e movementos voluntarios e comprender como o sistema nervioso e o aparello locomotor se coordinan para realizalos.
•
Aprender que a coordinación interna serve para coordinar todas as funcións do noso corpo mediante os músculos involuntarios e o sistema endócrino.
•
Saber que o sistema endócrino está formado polas glándulas endócrinas, que segregan hormonas que regulan diferentes funcións do noso corpo.
•
Aprender que son os carácteres sexuais e distinguir entre carácteres sexuais primarios e secundarios.
•
Coñecer os órganos que forman o aparello reprodutor feminino e o aparello reprodutor masculino.
•
Saber que os óvulos son as células sexuais femininas e os espermatozoides as células sexuais masculinas.
•
Explicar en que consiste a fecundación e valorar a súa importancia.
•
Comprender a relación que existe entre o embarazo e as súas diferentes etapas, e o desenvolvemento dun novo ser.
•
Distinguir os tipos de enfermidades segundo o modo en que aparecen e a súa orixe: agudas, crónicas, infecciosas e non infecciosas.
•
Coñecer algúns dos factores que supón un risco para a saúde: o alcohol, o tabaco, as drogas e os accidentes de tráfico.
•
Evitar condutas e situacións que pon en risco a saúde.
•
Coñecer os principais tipos de enfermidades infecciosas dependendo do axente que as causa, así como algúns dos medios de transmisión destas enfermidades.
•
Aprender algunhas normas para a prevención de enfermidades.
•
Coñecer algúns tratamentos contra as enfermidades, como os medicamentos, as vacinas, os antibióticos, a cirurxía e os transplantes de órganos.
•
Ler correctamente constantes vitais como o pulso e a temperatura.
•
Saber que son os corpos electricamente neutros e comprender como poden pasar a estar cargados positiva ou negativamente.
•
Aprender que é o magnetismo e como os polos positivos dos imáns se repelen entre eles, mentres que os polos opostos se atraen. 
•
Coñecer algúns usos do magnetismo.
•
Saber en que consiste a corrente eléctrica e comprender a diferenza entre materiais condutores e materiais illantes.
•
Coñecer algúns efectos da corrente eléctrica.
•
Saber que é un circuíto eléctrico, comprender como funciona e coñecer os seus principais compoñentes.
•
Coñecer os distintos tipos de xeradores eléctricos.
•
Saber que é a enerxía e coñecer os seus principais tipos: mecánica, sonora, luminosa, calorífica ou térmica, eléctrica, química e nuclear.
•
Saber que a calor é un tipo de enerxía que fai que aumente a temperatura dos corpos.
•
Comprender como se transmite a calor duns corpos a outros e distinguir entre materiais condutores e illantes da calor.
•
Aprender como se produce a electricidade nas centrais eléctricas e coñecer os distintos tipos de centrais.
•
Coñecer os principais tipos de máquinas: máquinas mecánicas, máquinas térmicas e máquinas para comunicarnos e manexar información.
•
Coñecer as principais partes dunha máquina: estrutura e carcasa, motor e partes móbiles, circuítos eléctricos e electrónicos, sensores, e indicadores e pantallas.
•
Saber que son os operadores mecánicos e coñecer os distintos tipos.
•
Saber que é a escala e distinguir entre a escala gráfica e a escala numérica.
•
Comprender como os paralelos e meridianos permítennos localizar puntos na Terra.
•
Saber que é un planisferio físico e localizar nel os continentes e océanos.
•
Saber que é un planisferio político e localizar nel os distintos países do mundo.
•
Localizar puntos nun mapa.
•
Coñecer a localización de Europa no mundo.
•
Identificar no mapa os principais accidentes das costas de Europa: penínsulas, golfos, cabos, rías, fiordes e illas.
•
Coñecer as principais características do relevo europeo.
•
Aprender as características da poboación europea.
•
Coñecer que efecto ten a inmigración na poboación europea. 
•
Identificar algúns dos movementos migratorios que se produciron en Europa no último século.
•
Saber que en Europa vivimos algo máis de 700 millóns de persoas e como evolucionou nos últimos anos.
•
Coñecer como se distribúe a poboación polo territorio de Europa e polo de España. 
•
Aprender que a Unión Europea é unha organización económica e política formada por vinte e sete países democráticos europeos. 
•
Coñecer as fases de formación da Unión Europea.
•
Identificar cales son os símbolos da Unión Europea. 
•
Saber as funcións das principais institucións da Unión Europea: o Parlamento, o Consello da Unión, a Comisión, o Tribunal de Xustiza e o Tribunal de contas.
•
Recordar a cronoloxía da Prehistoria, a Idade Antiga e a Idade Media na Península Ibérica.
•
Repasar as principais características de cada unha das etapas da Prehistoria na Península.
•
Repasar as principais características da Idade Antiga na Península.
•
Recordar a formación e evolución política de Al-Ándalus e dos reinos cristiáns peninsulares, así como a súa organización social.
•
Identificar e comparar os estilos artísticos xurdidos desde a Prehistoria ata a Idade Media.
•
Coñecer as principais culturas precolombinas.
•
Analizar os reinados dos Reis Católicos, Carlos I e Felipe II.
•
Explicar a crise do imperio e a chegada ao trono español dos Borbóns.
•
Enumerar as reformas emprendidas no século XVIII.
•
Explicar a organización social na Idade Moderna.
•
Identificar as manifestacións artísticas e literarias máis destacadas do Século de Ouro.
•
Valorar o desenvolvemento científico do século XVIII.
•
Explicar a guerra da Independencia e relacionar este feito co comezo da Idade Contemporánea en España.
•
Analizar a Constitución de Cádiz e situala no marco da guerra da Independencia.
•
Identificar os principais grupos políticos que xurdiron ao longo do século XIX.
•
Coñecer a evolución política de España desde 1808 ata a actualidade.

C) Contidos (unidades didácticas) temporalizados por avaliacións.

1.ª quincena de outubro.


•
A función de nutrición.
•
A alimentación.
•
O proceso dixestivo.

•
Lectura comprensiva e interpretación de imaxes e esquemas anatómicos.
•
Recollida de datos nunha táboa.
•
Elaboración de esquemas conceptuais.

2.ª quincena de outubro.
•
A respiración.

•
A excreción.
•
O aparello circulatorio.
•
A circulación do sangue.

•
Lectura comprensiva e interpretación de imaxes e esquemas.
•
Diferenciación sobre un esquema anatómico da circulación xeral e a pulmonar.

1.ª quincena de novembro.
•
A función de relación.
•
O sistema nervioso.
•
O sistema nervioso e os movementos.
•
A coordinación interna.

2.ª quincena de novembro.

.
•
Os carácteres sexuais.
•
As células sexuais e a fecundación.
•
O embarazo e o parto.

1.ª quincena de decembro.

.

•
A saúde e a enfermidade.
•
Riscos para a saúde.
•
As enfermidades infecciosas.
•
O tratamento das enfermidades.

2.ª e 3.ª semanas de xaneiro.

.
•
As cargas eléctricas.
•
Os imáns e o magnetismo.
•
A corrente eléctrica.
•
Os circuítos eléctricos.

Última semana de xaneiro e 1.ª semana de febreiro.


•
A enerxía e as súas propiedades.
•
A calor e a temperatura.
•
A produción de electricidade.
•
A enerxía na nosa sociedade.

2.ª e 3.ª semanas de febreiro


•
As máquinas e os seus usos.
•
As partes dunha máquina.
•
Os operadores mecánicos.
•
Os avances técnicos e a sociedade.

•
Clasificación de diferentes tipos de máquinas.
•
Identificación en fotografías das distintas partes dunha máquina.
•
Lectura e interpretación de esquemas de engrenaxes.

1.ª quincena de marzo.

•
A Terra e os mapas.
•
O planisferio físico.
•
O planisferio político.

•
Lectura e interpretación da escala nun mapa.
•
Lectura dun planisferio físico.
•
Lectura dun planisferio político.
•
Identificación dos elementos dun mapa.

1.ª quincena de abril.

•
O relevo de Europa.
•
Os climas e a vexetación de Europa.
•
Os ríos e os lagos de Europa.
•
As paisaxes de España.

2.ª quincena de abril.

.
•
A poboación de Europa.
•
As actividades económicas de Europa.
•
A poboación e as actividades económicas de España.

2.ª quincena de abril.


•
A Unión Europea na actualidade.
•
As institucións europeas.
•
Logros e retos da Unión Europea.

1ª quincena de maio.

•
A Prehistoria.
•
A Idade Antiga.
•
A Idade Media.

1.ª quincena de xuño.

•
O descubrimento de América.
•
O imperio hispánico.
•
A crise do imperio.
•
A sociedade e a cultura.

3.ª semana de xuño.

•
O século XIX.
•
De Primo de Rivera a Franco.
•
A transición e a democracia.
•
A vida no século XIX.

D) Criterios de avaliación relacionados coas competencias básicas.

•
Coñece os distintos tipos de nutrientes que conteñen os alimentos.
•
Sabe que unha dieta sa debe ser completa e equilibrada.
•
Comprende e explica como levan a cabo o proceso dixestivo: a dixestión, a absorción dos nutrientes e a eliminación das substancias de refugallo.
•
Sabe para que serve a respiración e explica como se leva a cabo.
•
Sabe para que serve a excreción e explica como se leva a cabo.
•
Sabe que é a circulación do sangue, distingue entre a circulación xeral e a pulmonar e sabe como se levan a cabo.
•
Comprende para que serve a función de relación, sabe que a leva a cabo o sistema nervioso e coñece as súas distintas partes.
•
Sabe como se realizan os movementos reflexos e voluntarios.
•
Sabe que é a coordinación interna e comprende como a levan a cabo os músculos involuntarios e o sistema endócrino.
•
Sabe que son os carácteres sexuais e distingue entre carácteres sexuais primarios e secundarios. 
•
Coñece os órganos que forman o aparello reprodutor feminino e o masculino.
•
Sabe que o óvulo é a célula sexual feminina e que o espermatozoide é a célula sexual masculina, e comprende que a fecundación é a unión de ambas.
•
Comprende o proceso do embarazo e do parto e sabe que é a lactación.
•
Distingue as enfermidades infecciosas segundo o tipo de axente que as causa e coñece como se transmiten.
•
Sabe como previr algunhas enfermidades.
•
Coñece a función das vacinas e os antibióticos.
•
Sabe realizar algunhas manobras de primeiros auxilios.
•
Distingue entre corpos electricamente neutros, corpos cargados positivamente e corpos cargados negativamente.
•
Sabe que é o magnetismo e coñece algunhas das súas utilidades.
•
Sabe que é a corrente eléctrica e comprende a diferenza entre materiais condutores e materiais illantes.
•
Sabe que a calor é unha forma de enerxía, recoñece os seus efectos sobre os corpos e sabe como se transmite duns corpos a outros.
•
Sabe como se produce a electricidade nas centrais eléctricas e coñece os tipos de centrais.
•
Sabe que as máquinas nos permiten aforrar tempo e esforzo, realizar tarefas difíciles ou perigosas, ou transformar uns tipos de enerxía noutros. 
•
Coñece os diferentes tipos de máquinas, así como os seus principais compoñentes.
•
Coñece as distintas representacións da Terra, así como as características do globo terráqueo e do planisferio.
•
Sabe interpretar a escala gráfica e numérica dun mapa.
•
Sabe localizar puntos da Terra empregando os paralelos e meridianos.


•
Coñece o relevo de Europa, as súas montañas, as súas chairas e as súas costas e localízaas nun mapa.
•
Clasifica os climas europeos en climas temperados e climas fríos, e coñece os tipos de clima de cada un deles e a vexetación asociada aos mesmos.
•
Coñece e localiza en mapas os principais ríos e lagos de Europa.
•
Diferencia as emigracións das inmigracións.
•
Coñece a distribución da poboación de Europa e a de España.
•
Recoñece o a baixa natalidade e o aumento da esperanza de vida como causas do envellecemento da poboación de Europa e de España. 


•
Sabe que é a Unión Europea e cales son os seus obxectivos políticos e económicos.
•
Coñece os vinte e sete países que forman parte da Unión Europea, así como aos países candidatos a entrar nela.


•
Sabe a cronoloxía da Prehistoria, a Idade Antiga e a Idade Media da Península.
•
Coñece as características principais da Prehistoria e a Idade Antiga na Península.
•
Explica a creación e evolución política da Al-Ándalus e dos reinos cristiáns peninsulares e coñece a súa organización social.
•
Recoñece o marco espacial e temporal do imperio hispánico.
•
Comprende as repercusións do descubrimento de América.
•
Coñece as principais culturas precolombinas.
•
Explica os trazos principais da época de esplendor do imperio hispánico, así como o proceso de crise do mesmo.
•
Explica a guerra da Independencia e relaciónaa co principio da Idade Contemporánea en España.
•
Analiza a Constitución de Cádiz e enmárcaa na guerra da Independencia.
•
Identifica os principais grupos políticos xurdidos no século XIX.

E) Metodoloxía didáctica

- Nas páxinas iniciais das unidades o proceso comeza coa lectura dun texto referente ó teme tratado.

- A continuación, na epígrafe "Lembra o que sabes" móstranse aos alumnos contidos sobre o tema,  que xa estudaron en cursos anteriores. Varias actividades axudan nesta tarefa. E na epígrafe "Vas aprender" preséntanse os contidos que se estudarán ao longo da unidade.

Nas páxinas de información, o proceso de ensinanza-aprendizaxe constrúese mediante o traballo do texto expositivo reforzado con esquemas e fotografías. Despois proponse actividades para reforzar a aprendizaxe dos contidos clave. 

Tras as páxinas de contidos inclúense dobres páxinas con actividades para reforzar e aplicar os contidos das páxinas que acaban de estudar. Na epígrafe Aprende a facer os alumnos aprenderán a recoller datos nunha táboa. 


Tras as páxinas de actividades hai unha dobre páxina denominada Repasa, onde se resumen os conceptos de máis importancia tratados na unidade. A continuación, en Es capaz de…, proponse extraer información de textos e imaxes.  
F) Materiais e recursos didácticos. 

-
Coñecemento do medio 6. 
-
Guía didáctica de Coñecemento do medio 6.
-
100 propostas para mellorar a competencia no coñecemento e interacción co mundo físico.
-
Fichas de reforzo.
-
Fichas de ampliación.
-
Fichas de control.
-

G) Procedementos e instrumentos de avaliación. 

-
Proba de control e avaliación.
-
Proba de control e avaliación correspondente á unidade.
-
Seguimento da avaliación continua no rexistro.  
H) Criterios de cualificación.

Avaliación actitudinal: 20% 
Avaliación conceptual: 80%      
I) Mínimos esixibles para obter unha avaliación positiva. 

•
Coñece a importancia da nutrición e sabe que procesos e aparellos interveñen nela.
•
Coñece os distintos tipos de nutrientes que conteñen os alimentos.
•
Sabe que unha dieta sa debe ser completa e equilibrada.
•
Sabe para que serve a respiración e explica como se leva a cabo.
•
Sabe para que serve a excreción e explica como se leva a cabo.
•
Sabe que é a circulación do sangue.
•
Comprende para que serve a función de relación e sabe que a leva a cabo o sistema nervioso.
•
Sabe como se realizan os movementos reflexos e voluntarios.
•
Sabe que é a coordinación interna.
•
Sabe que son os carácteres sexuais e distingue entre carácteres sexuais primarios e secundarios. 
•
Coñece os órganos que forman o aparello reprodutor feminino e o masculino.
•
Sabe que o óvulo é a célula sexual feminina e que o espermatozoide é a célula sexual masculina.
•
Explica os riscos que supón o consumo de alcohol, tabaco e drogas, así como os accidentes de tráfico.
•
Distingue as enfermidades infecciosas segundo o tipo de axente que as causa.
•
Sabe como previr algunhas enfermidades.
•
Distingue entre corpos electricamente neutros, corpos cargados positivamente e corpos cargados negativamente.
•
Sabe que é o magnetismo.
•
Sabe que é a corrente eléctrica.
•
Sabe que é un circuíto eléctrico e.
•
Sabe que a calor é unha forma de enerxía e recoñece os seus efectos sobre os corpos.
•
Sabe como se produce a electricidade nas centrais eléctricas e coñece algúns tipos de centrais.
•
Coñece os diferentes tipos de máquinas.
•
Sabe que son os operadores mecánicos e as engrenaxes.
•
Comprende a importancia dos avances técnicos no noso modo de vida. 
•
Coñece as distintas representacións da Terra, así como as características do globo terráqueo e do planisferio.
•
Sabe interpretar a escala gráfica e numérica dun mapa.
•
Coñece o relevo de Europa, as súas montañas, as súas chairas e as súas costas e localízaas nun mapa.
•
Clasifica os climas europeos en climas temperados e climas fríos.
•
Coñece os principais ríos e lagos de Europa.
•
Relacionan os cambios de poboación cos datos do crecemento natural e o migratorio.
•
Diferencia as emigracións das inmigracións.
•
Identifica algúns trazos relevantes dos sectores primario, secundario e terciario en Europa e en España.
•
Sabe que é a Unión Europea .
•
Coñece os vinte e sete países que forman parte da Unión Europea.
•
Coñece as institucións europeas: o Parlamento, o Consello da Unión, a Comisión, o Tribunal de Xustiza e o Tribunal de Contas.
•
Sabe a cronoloxía da Prehistoria, a Idade Antiga e a Idade Media da Península.
•
Coñece as características principais da Prehistoria e a Idade Antiga na Península.
•
Recoñece o marco espacial e temporal do imperio hispánico.
•
Comprende as repercusións do descubrimento de América.
•
Coñece as principais culturas precolombinas.
•
Identifica os principais grupos políticos xurdidos no século XIX.
•
Coñece a evolución de España desde 1808 ata a actualidade. 
J) Medidas de atención á diversidade.

-
Para todos os alumnos e alumnas:
o
Fichas de reforzo.
o
Fichas de ampliación.
o

K) Programa de reforzo para a recuperación das materias pendentes de cursos anteriores. 

-
Fichas  de reforzo.  
L) Actividades complementarias e extraescolares.

-
Programa de ESTUDO EFICAZ. Ao terminar cada unidade, facer que os alumnos reflexionen sobre o que aprenderon nela.
-
A máquina máis eficaz. Sinalar que o cerebro é como un computador sumamente rápido e potente, capaz de almacenar moita información. Pensemos, por exemplo, nos itinerarios para ir a sitios distintos que recordamos, nas persoas que coñecemos, nas cousas que nos dixeron, etc. E todo iso faino unha máquina máis ben pequena, xa que o cerebro dun adulto pesa menos dun quilo e medio. 
-
Dividir a clase en grupos e asignar a cada grupo un cartón cunha disciplina deportiva. Dicirlles que teñen que representar cos seus xestos de que deporte se trata sen dicir unha palabra de forma que os seus compañeiros adiviñen de cal se trata. Ao acabar, axudarlles a distinguir os movementos voluntarios que fixeron para indicar de que deporte se trata. 
-
O mundo que queremos. A miúdo a integración no grupo de amigos leva nestas idades á asunción de normas ou costumes que non son desexables, como pode ser o consumo de tabaco, de alcohol ou o doutros tipos de drogas. Por iso é importante reforzar a autoestima dos alumnos; recordarlles tamén que aínda que os vexan como simples hábitos sociais de pouca transcendencia o abuso destas substancias pode carrexar graves problemas de saúde. 
-
Todas as Comunidades Autónomas posúen o seu propio calendario de vacinación; comentar aos alumnos que é case todas as vacinas se concentran na infancia, aínda que hai algunhas que son eficaces e nos protexen toda a vida pero algunhas vacinas requiren doses de recordo pasados uns anos.
-
Utilidades da enerxía sonora: o sónar. Sabemos que o son é unha forma de enerxía que se transmite en forma de ondas: as ondas sonoras transportan enerxía e os sons máis intensos son os que transportan máis enerxía. Podemos empregar esta enerxía para variadas utilidades, unha das cales é o sónar.
O sónar (acrónimo formado polas siglas de Sound Navigation And Ranging, navegación e alcance por son) é unha tecnoloxía que emprega a propagación das ondas sonoras baixo a auga como medio de localización para navegar, comunicarse ou detectar obstáculos, barcos, bancos de peixes, barcos afundidos, etc. Funciona de forma parecida ao radar, pero no canto de sinais de radio emprega ondas sonoras. Ten multitude de aplicacións militares e comerciais
-
As microondas. As microondas son un tipo de ondas electromagnéticas que se atopa dentro dun determinado rango de frecuencia e que poden transportar moita enerxía. 
Hai un tipo de concreto microonda que é o que utilizamos nos fornos para cociñar alimentos. Estas ondas fan vibrar as moléculas de auga, o cal xera calor. Debido a que a maior parte dos alimentos que consumimos conteñen unha alta porcentaxe de auga, poden ser facilmente cociñados deste xeito empregando a enerxía das microondas para aumentar a temperatura dos alimentos.
Pedir aos alumnos que realicen unha pequena investigación e que pescuden que outras aplicacións ten este tipo de ondas.
-
Os fusos horarios. Preguntar aos alumnos se saben por que a hora da Península e a de Canarias é diferente, ou que en Nova York son dúas horas menos que en España. Respóndalles que a razón é a seguinte.
Como a Terra tarda 24 horas (un día) en virar sobre o seu propio eixo, para coñecer a hora que é en cada lugar, dividiuse a superficie terrestre en 24 franxas ou fusos horarios, de forma que a cada fuso correspóndelle unha hora. Así mesmo, estableceuse que o fuso horario inicial é o correspondente ao meridiano 0º ou de Greenwich. En teoría, cada fuso horario mide 15º de circunferencia terrestre (360º : 24 horas = 15º); con todo, na práctica, os fusos horarios teñen unha forma irregular, porque cada país adaptounos ás súas fronteiras. 
-
Comentar aos alumnos que os medios de transporte evolucionaron moito nas últimas décadas. Explicar que a tendencia actual na evolución dos medios de transporte é a eficiencia na aplicación da enerxía, é dicir, que con menos consumo de enerxía conséguense vehículos de maior potencia; así como na redución das emisións contaminantes. 
-
Europa en xogo. Colocar o mapa de Europa no encerado e pedir aos alumnos que se agrupen en 5 equipos. Cada equipo terá que elaborar tres preguntas sobre un contido da unidade: un sobre a creación da UE; outro sobre as institucións; outro sobre os símbolos; outro sobre a zona euro e o mercado único e o último sobre a Europa dos cidadáns e a ampliación. As preguntas, xunto coas súas respostas, escribiranas en fichas. Recoller as fichas e pedir a un equipo que saia ao encerado. Darlles a rotulación de cinco países do mapa interactivo e pedirlles que os localicen. Obterán un punto por acerto. Logo, facerlles as preguntas doutro equipo, obterán dous puntos por acerto. 
Gañará o equipo que máis puntos obteña. Ofrecer como puntuación extra, a colocación dos dous países faltarán.
-
Reflexionar sobre o aprendido. Propor aos alumnos e alumnas que reflexionen sobre o que sabían da Historia Moderna de España e o que aprenderon nesta unidade. Formular algunhas preguntas como as seguintes:
-
Que personaxes que estudaches na unidade coñecías previamente? Cales resultaron novos para ti?
-
Que sabías acerca do descubrimento de América? Que aprendiches?
-
Sabías que o continente americano estaba habitado antes de que chegasen os españois?
-
oíras falar antes dos aztecas, os maias e os incas?
-
Coñecías algún dos escritores ou artistas que se citan na unidade ao falar do Século de Ouro?
-
Que feitos dos que estudaches coñecías con anterioridade?
 
M) Accións previstas de acordo co proxecto lector.

-
Propor aos alumnos que realicen un pequeno estudo acerca das datas de caducidade de diferentes produtos alimenticios envasados. Deben anotar a duración media de diferentes produtos e tamén do tipo de envasado (tetrabricks, cristal, enlatados, deshidratados, conxelados, ao baleiro…). Que produtos se conservan durante máis tempo? Que sistema de envasado dos que viron proporciona unha vida máis longa aos produtos?

O uso de enciclopedias e outras obras de consulta como ferramenta de estudo é unha destreza que os nenos deben adquirir e que necesitarán con frecuencia neste curso e nos posteriores. Invitalos a ampliar a información do texto e a que se ofrece na epígrafe Máis información pescudando quen eran e que achegaron á historia da ciencia Aristóteles, Platón e Galeno. Dividir aos alumnos en tres grupos e que cada un dos eles se ocupe da investigación da vida e obra dun destes tres sabios.
-
Isaac Asimov
-
Breve historia da electricidade. Sinalar que o estudo da electricidade como rama da a física remóntase Tales de Mileto, que foi o primeiro en observar os fenómenos eléctricos cando, ao fregar unha barra de ámbar cun pano, comprobou que a barra quedaba cargada electricamente e podía atraer obxectos pequenos.
Os grandes avances nesta materia chegaron da man de científicos como Galvani, Volta, Coulomb e Franklin e posteriormente Maxwell, Faraday e Oersted. A primeira aplicación práctica da electricidade foi o telégrafo de Morse, en 1833, que revolucionou as telecomunicacións. Pero a xeración masiva de electricidade non comezou ata a instalación da iluminación urbana en rúas e casas, a finais do século XIX. Solicitarlles que localicen información na biblioteca e que elaboren un pequeno traballo sobre algún destes científicos.
-
Pedir aos alumnos que se fixen con atención no esquema dunha central térmica. Seguir con eles en orde alfabética a información que lle proporcionamos e lela letra por letra de forma que comprendan como ten lugar todo o proceso de produción de electricidade: na caldeira quéntase a auga ata que xera vapor; este vapor faise chegar a través de tubaxes ata unha turbina á que fai moverse, obtendo enerxía mecánica; o xerador transforma esta enerxía mecánica en enerxía eléctrica.
-
Os inventos de Xulio Verne. Comentar que Xulio Verne non só foi un dos máis grandes autores de novelas de aventuras, ademais foi un auténtico visionario que previu cun século de adianto moitos dos avances técnicos que virían co século XX.
-
O xogo: viaxe por Europa. Propor aos alumnos un xogo que lle permitirá ao profesor testar todo os que os alumnos aprenderon sobre as paisaxes de Europa. Debuxar un mapa de Europa ou pegar o mapa interactivo de Europa físico, sen ningunha rotulación. Formar equipos de cinco alumnos cada un. Cada equipo terá que prepararse o relevo, os climas, a vexetación, os ríos e os lagos de Europa. 
Solicitar a un equipo que saia ao encerado e pedirlles que sitúen un elemento do relevo de Europa, por exemplo, a Gran Chaira europea. Despois, terán que dicir que clima ou climas se dan nesa zona; que vexetación crece, o nome dos ríos que discorren por ela. Facer saír a todos os equipos e preguntarlles as mesmas cuestións anteriores para os seguintes elementos do relevo de Europa: Montes Escadinavos, Cárpatos, Macizo Central e Meseta Central. Gañará o equipo que conteste a máis cuestións. 
-
Lectura de Sopa de Europa, de Rafael Ordóñez Cuadrado, editorial Alfaguara


Suxerencias para lecturas dos alumnos:
-
ARTURO PÉREZ-REVERTE, As aventuras do capitán Alatriste.
Nesta novela, da que hai varias entregas, cóntanse as peripecias dun espadachín no Madrid do Século de Ouro, entre elas a súa presenza nas batallas de Flandres.
-
ALEJANDRO DUMAS, Os tres mosqueteiros.
Trátase dunha das novelas máis coñecidas polo gran público. Nela, o novo D?Artagnan ábrese camiño no corpo dos mosqueteiros e, xunto aos seus amigos, encárgase de desarticular conxúralas do cardeal Richelieu contra a raíña.
-
MIGUEL DE CARVANTES, Don Quixote da Mancha.
É a gran novela da época e da literatura castelá. O seu protagonista, exasperado polos libros de cabalerías, percorre parte de España intentando remediar agravios.
-
HANS JACOB CHRISTOFFEL GRIMMELHAUSEN, O aventureiro Simplicissimus.
Este relato do século XVII conta as andanzas dun mozo no medio da Guerra dos Trinta Anos, na que consegue sobrevivir, viaxar e obter fortuna e gloria.
-
ANÓNIMO, O lazarillo de Tormes.
Esta novela narra as aventuras dun pícaro na España do século XVI.
-
MANUEL FERNÁNDEZ ÁLVAREZ, Pequena Historia de España.
Este reputado historiador escribiu unha Historia de España destinada aos máis pequenos. A súa lectura é fácil, polo que resulta unha boa forma de achega o estudo da Historia aos alumnos.
 
N) Accións previstas de acordo coplan de integración das TICs. 

-
Pode ser interesante que os alumnos elaboren unha táboa coas normas citadas empregando un procesador de textos, para despois colgala na parede da aula.
-
A novela de Isaac Asimov inspirou máis dunha película. Invitar os nenos a ver unha delas, O chip prodixioso, producida por Steven Spielberg e dirixida por Joe Dante en 1987, que se inspira no libro Viaxe alucinante. Se se ten a oportunidade levala ao aula e vela cos alumnos. Ao longo da película, facerlles preguntas acerca dos lugares onde se atopa Dennis Quaid, o protagonista, en cada momento. Recoñecen partes do corpo? A través de que vías viaxa? Parécelles verosímil como está representado o interior do noso corpo? 
Despois de ver a película, pode ser interesante traballar na aula de informática para que os alumnos visiten algunha enciclopedia en liña, localizar algún artigo sobre o corpo humano e indicar o camiño que percorreu o protagonista. 
-
O texto que abre a unidade pódese consultar completo en Internet (www.historiasdelaciencia.com). Se ao profesor lle parece oportuno, ler á clase o relato completo ou pedirlles que o lean antes de pasar a expor os contidos da unidade.


-
A Organización Mundial da Saúde. Comentar que a OMS é a principal fonte de datos sanitarios a nivel mundial. A súa misión é recompilar información procedente de distintas institucións sanitarias de todos os países do mundo e ofrecela ao público, ademais de elaborar informes específicos e levar a cabo campañas de prevención e tratamento de enfermidades epidémicas nos cinco continentes.
-
Transporte e magnetismo. Un tren de levitación magnética é un tren que se despraza suspendido no aire por encima dunha vía grazas á forza do magnetismo. Ao non descansar directamente sobre os carrís  nin como unha seda, o seu movemento é moito máis suave e ten que vencer unha forza de rozamento menor, polo que pode alcanzar unha velocidade máis alta. 
-
Os paneis solares. Na carreira espacial os custos son moi importantes. Cada quilo que se pon en órbita ou se lanza ao espazo ten un elevado custo; é necesario reducir ao máximo o peso das naves e o combustible é moi pesado. Por esta razón os científicos buscaron sempre que as naves espaciais sexan capaces de xerar parte da enerxía que consomen como forma de facelos máis lixeiros. 
-
Internet e as máquinas. Internet é unha fonte información e de todo tipo de recursos inesgotable. Nesta unidade pode de ser de moita utilidade invitar aos alumnos a ampliar os contidos ou a buscar imaxes, fotos e ilustracións acerca do funcionamento dalgunhas máquinas. As animacións permitiranlles comprobar como funcionan na práctica os mecanismos que acaban de estudar. 
http://www.nalejandria.com.ar/01/otto-krause/museo_tecnologico 
-
Aprende a facer. Esta actividade presenta a interpretación dun procedemento típico da Xeografía Física, o corte topográfico. Intente traballar a interpretación do corte topográfico en paralelo cun mapa físico.
-  Pedir aos alumnos que indiquen dúas cidades de España ás que chegue o AVE. Usar para iso o enderezo web da Rede Nacional de Ferrocarrís Españois (RENFE).
-
Fichas sobre os países da Unión. Unha vez que se traballaron os contidos da Unión Europea, é un bo momento para pedir aos alumnos que realicen fichas sobre os países membros.
Para iso, pedir aos alumnos que fagan fichas de cada país membro da Unión Europea coa seguinte información: nome, capital, ano de incorporación á UE, superficie total, número de habitantes, moeda e linguas oficiais. Pedirlles que completen a información coa bandeira e o mapa de cada país. Ademais, se o profesor o considera oportuno, pode pedirlles que engadan información sobre o relevo, clima, algúns aspectos culturais, como artistas e escritores que nazan en cada país, etc. Dicirlles que poden informarse na páxina:
http://europa.eu/abc/european_countries/eu_members/spain/index_é.htm.
- Suxerir aos alumnos que busquen na Internet, enciclopedias ou monografías outras anécdotas sobre Cristovo Colón.


O) Criterios para avaliar a propia programación.

Seguiranse os criterios fixados para a conformidade indicados no Proxecto de Calidade do Centro:

- Impartición do 80% da materia.

- Superación dos contidos mínimos esixibles polo 50 % do alumnado.

     
